
Sec. I.

. DISPOSICIONS XERAIS

XEFATURA DO ESTADO

12962 Lei organica 10/2011, do 27 de xullo, de modificacién dos artigos 31 bis e 59
bis da Lei organica 4/2000, do 11 de xaneiro, sobre dereitos e liberdades dos
estranxeiros en Espafia e a sua integracién social.

JUAN CARLOS |
REI DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei organica.

PREAMBULO

A Lei organica 4/2000, do 11 de xaneiro, sobre dereitos e liberdades dos estranxeiros
en Espafa e a sua integracion social, establece no seu artigo 31 bis, punto dous, que as
mulleres estranxeiras vitimas de violencia de xénero que estean en situacion de
irregularidade e denuncien o seu agresor seran obxecto dun expediente administrativo
sancionador por encontrarse de forma irregular no noso pais, que quedara suspendido ata
a resolucion do procedemento penal.

Asi mesmo, establécese nos seguintes puntos que a muller estranxeira en situacion de
irregularidade podera solicitar unha autorizacion de residencia e traballo por circunstancias
extraordinarias. A dita autorizacion non se resolvera ata que conclua o procedemento
penal, sen prexuizo de que as autoridades competentes poidan conceder mentres tanto
unha autorizacion provisional.

Tamén establece 0 mesmo artigo que, cando do procedemento penal concluido non se
poida deducir a situacion de violencia de xénero, continuara o expediente administrativo
sancionador inicialmente suspendido.

Contodo, o feito de que unha muller estranxeira que estea en situacion de irregularidade
denuncie o seu agresor € se lle abra un procedemento administrativo que pode acabar en
expulsion, desincentiva que as mulleres estranxeiras vaian a denunciar. O 40% das
mulleres mortas por violencia de xénero no ano 2009 foron estranxeiras. Por iso, co fin de
protexelas, faise necesario establecer unhas condiciéns legais mais propicias a que as
mulleres inmigrantes se atrevan a denunciar os seus agresores. Débese primar a proteccion
dos dereitos a integridade fisica e moral da muller, cando padece situaciéns de violencia
de xénero, asi como o seu dereito a tutela xudicial efectiva, fronte a unha sancién por estar
en situacion de irregularidade.

Doutra banda, no caso das vitimas de trata de seres humanos, a suspensién do
expediente de expulsién deriva da apertura dun periodo de restablecemento e reflexion,
cunha duracion minima de 30 dias, durante o cal a vitima debe decidir se coopera coas
autoridades na investigacion do delito e, de ser o caso, no subseguinte proceso penal.
Neste caso, tamén se pretende perfeccionar a coherencia normativa co Convenio nimero
197 do Consello de Europa, do 16 de maio de 2005, de loita contra a trata de seres
humanos, que exixe brindar asistencia integral as vitimas de trata, independentemente de
se colaboran ou non e da sua situacién administrativa.

En moitas ocasions a vitima de trata non ten informacién suficiente sobre os seus
explotadores ou, por simple medo, non se atreve a denunciar. E nese tipo de situaciéns
cando -desde a Administracion- se debe garantir unha adecuada proteccidén a vitima.
Neste sentido, é necesario asumir a condena que o Estado espafiol recibiu na Sentenza
2009/143/TXCE, do 14 de maio, por non aplicar a Directiva 2004/81/CE do Consello, do 29
de abril, relativa a expedicion dun permiso de residencia a nacionais de paises terceiros

que sexan vitimas da trata de seres humanos ou fosen obxecto dunha accién de axuda a
inmigracion ilegal, que cooperen coas autoridades competentes.

Atendendo as circunstancias descritas, esta lei consta de dous artigos nos cales se
introducen modificacions que afectan os artigos 31 bis e 59 bis da Lei organica 4/2000, do
11 de xaneiro, que regula os dereitos e liberdades dos estranxeiros en Espafia e a sua
integracion social.

A vontade que o lexislador persegue mediante a modificacion dos artigos 31 bis e 59
bis da lei de referencia concrétase en ampliar as medidas de proteccion que a dita lei lles
recofiece as mulleres vitimas de violencia de xénero e as vitimas de trata de seres humanos
que decidan denunciar o maltratador ou explotador, respectivamente. As novas medidas
tratan de mellorar as posibilidades da vitima para exercer o seu dereito constitucional a
tutela xudicial efectiva; tales medidas resimense nos seguintes aspectos:

Respecto das mulleres vitimas de violencia de xénero que denuncien o maltratador,
posibilitase que a solicitude dunha autorizacioén de residencia e traballo por circunstancias
excepcionais que a muller maltratada pode pedir para si mesma poida, tamén, facerse
extensiva aos seus fillos (a autorizacion de traballo para os fillos soamente se cumpren o
requisito de idade minima de 16 anos que exixe o Estatuto dos traballadores). Considérase
na mesma lifia a concesion automatica -xa non potestativa- dunha autorizacion provisional
de residencia e traballo para a muller maltratada e os seus fillos, que resolva interinamente
a sUa situacion ata que se emita a resolucion xudicial relativa a denuncia por violencia
machista.

Respecto das vitimas de trata de seres humanos, a lei pretende facilitar que estas
cooperen coas autoridades na investigacion e incriminacion de quen comete esta clase de
delitos. Para tal fin, ampliase aos fillos da vitima que estean en Espafia o dereito que a
asiste para solicitar da Administracion publica competente as medidas que correspondan
para garantir a sua seguridade. Tamén se amplia ese dereito a calquera outra persoa que
mantefa vinculos familiares ou de calquera outra natureza coa vitima, co fin de que as
redes de trata non poidan bloquear a cooperacién da vitima mediante ameazas graves aos
seus achegados. Noutra orde de cuestions, especificase nesta lei que a resolucion de
denegacion ou revogacion do periodo de restablecemento e reflexion debera ser motivada,
asi como que o dereito a interpor recurso administrativo contra a dita resolucion se
suxeitara as normas que regulan o procedemento administrativo comun.

Artigo 1.

Modificase o artigo 31 bis da Lei organica 4/2000, do 11 de xaneiro, sobre dereitos e
liberdades dos estranxeiros en Espafa e a sua integracion social, que queda redactado do
seguinte modo:

«Artigo 31 bis. Residencia temporal e traballo de mulleres estranxeiras vitimas de
violencia de xénero.

1. As mulleres estranxeiras vitimas de violencia de xénero, calquera que sexa
a suUa situacién administrativa, tefien garantidos os dereitos recofiecidos na Lei
organica 1/2004, do 28 de decembro, de medidas de proteccién integral contra a
violencia de xénero, asi como as medidas de proteccion e seguridade establecidas
na lexislacion vixente.

2. Se aodenunciarse unha situacion de violencia de xénero contra unha muller
estranxeira se pon de manifesto a sua situacion irregular, non se incoara o expediente
administrativo sancionador por infraccion do artigo 53.1.a) e suspenderase o
expediente administrativo sancionador que se incoase pola comisién da dita
infraccion con anterioridade & denuncia ou, de ser o caso, a execucion das ordes de
expulsién ou de devolucion eventualmente acordadas.

3. A muller estranxeira que se encontre na situacion descrita no punto anterior
podera solicitar unha autorizacion de residencia e traballo por circunstancias
excepcionais a partir do momento en que se ditase unha orde de proteccion ao seu
favor ou, na sua falta, informe do Ministerio Fiscal que indique a existencia de

indicios de violencia de xénero. A dita autorizacién non se resolvera ata que conclua
o procedemento penal. No momento de presentacion da solicitude, ou en calquera
outro posterior ao longo do proceso penal, a muller estranxeira, por si mesma ou a
través de representante, tamén podera solicitar unha autorizacién de residencia por
circunstancias excepcionais a favor dos seus fillos menores de idade ou que tefian
unha discapacidade e non sexan obxectivamente capaces de satisfacer as suas
propias necesidades, ou unha autorizacion de residencia e traballo no caso de que
fosen maiores de 16 anos e estean en Espafia no momento da denuncia.

Sen prexuizo do anterior, a autoridade competente para outorgar a autorizacion
por circunstancias excepcionais concedera unha autorizacién provisional de
residencia e traballo a favor da muller estranxeira e, de ser o caso, as autorizacions
de residencia provisionais a favor dos seus fillos menores de idade ou con
discapacidade, ou de residencia e traballo se fosen maiores de 16 anos, previstas
no paragrafo anterior, que estean en Espafia no momento da denuncia. As
autorizacions provisionais eventualmente concedidas concluiran no momento en
que se concedan ou deneguen definitivamente as autorizacions por circunstancias
excepcionais.

4. Cando o procedemento penal conclia cunha sentenza condenatoria ou
cunha resolucién xudicial da cal se deduza que a muller foi vitima de violencia de
xénero, incluido o arquivo da causa por estar o imputado en paradoiro descofiecido
ou o sobresemento provisional por expulsién do denunciado, notificaraselle a
interesada a concesion das autorizacions solicitadas. No caso de que non se
solicitasen, sera informada da posibilidade de concederllas e outorgaraselle un
prazo para a sua solicitude.

Se do procedemento penal concluido non se puidese deducir a situacion de
violencia de xénero, incoarase o expediente administrativo sancionador por
infraccion do artigo 53.1.a) ou continuarase, no caso de que se suspendese
inicialmente.»

Artigo 2.

Modificanse os puntos 2 e 3 do artigo 59 bis da Lei organica 4/2000, do 11 de xaneiro,
sobre dereitos e liberdades dos estranxeiros en Espafa e a sua integracion social, que
quedan redactados do seguinte modo:

«2. Os o6rganos administrativos competentes, cando consideren que existen
motivos razoables para crer que unha persoa estranxeira en situacion irregular foi
vitima de trata de seres humanos, informaran a persoa interesada sobre as
previsions deste artigo e elevaran & autoridade competente para a sua resolucién a
oportuna proposta sobre a concesion dun periodo de restablecemento e reflexion,
de acordo co procedemento previsto regulamentariamente.

O dito periodo de restablecemento e reflexion tera unha duracion de, polo
menos, trinta dias, e debera ser suficiente para que a vitima poida decidir se desexa
cooperar coas autoridades na investigacion do delito e, de ser o caso, no
procedemento penal. Tanto durante a fase de identificacién das vitimas como
durante o periodo de restablecemento e reflexién, non se incoara un expediente
sancionador por infraccion do artigo 53.1.a) e suspenderase o expediente
administrativo sancionador que se lle incoase ou, de ser o caso, a execucién da
expulsién ou devolucion eventualmente acordadas. Asi mesmo, durante o periodo
de restablecemento e reflexion, autorizaraselle a estancia temporal e as
administracions competentes velaran pola subsistencia e, de resultar necesario, a
seguridade e proteccion da vitima e dos seus fillos menores de idade ou con
discapacidade, que estean en Espana no momento da identificacion, aos cales se
faran extensivas as previsions do punto 4 deste artigo en relacién co retorno asistido
ou a autorizacion de residencia e, de ser o caso, traballo, se foren maiores de 16
anos, por circunstancias excepcionais. Finalizado o periodo de reflexion, as

administracidons publicas competentes realizaran unha avaliacion da situacion
persoal da vitima para efectos de determinar unha posible ampliacion do citado
periodo.

Con caracter extraordinario, a Administracién publica competente velara pola
seguridade e proteccion daqueloutras persoas, que estean en Esparia, coas cales a
vitima tefia vinculos familiares ou de calquera outra natureza, cando se acredite que
a situacion de desproteccion en que quedarian fronte aos presuntos traficantes
constitue un obstaculo insuperable para que a vitima acceda a cooperar.

3. O periodo de restablecemento e reflexion podera denegarse ou ser revogado
por motivos de orde publica ou cando se tefia cofiecemento de que a condicion de
vitima se invocou de forma indebida. A denegacién ou revogacion deberan estar
motivadas e poderan ser impugnadas segundo o establecido na Lei 30/1992, do 26
de novembro, de réxime xuridico das administracions publicas e do procedemento
administrativo comun.»

Disposicion derradeira.

Esta lei organica entrara en vigor o dia seguinte ao da sua publicacion no «Boletin
Oficial del Estado».

Por tanto,
Mando a todos os espaniois, particulares e autoridades, que cumpran e fagan cumprir
esta lei organica.

Madrid, 27 de xullo de 2011.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

